
Słowo tydźenja je z pjera Lubiny Hajdukoweje.

ŠKAŁOBA

a) 	tež pomjenowanje za pažu (Achsel)
b) 	wuska rozpuklina, wuska, podołhojta dźěr(k)a
c) 	krema za womłodźenje kože po starosłowjanskim recepće

Prawa je wotmołwa b. 

Škałoba je wuska a podołhojta dźěr(k)a, na přikład w drjewje, kamjenju abo skale. Móžemy přez nju zalězć 
abo do njeje hladać, do njeje přimnyć abo tež do njeje padnyć. Druhdy so tež zwěrjo w njej chowa.

Takle móžeš to tež prajić:
škałba, rozpuklina

Připódla prajene:  
Mi lubi so tež přeco zaso wuraz „rozkwěkana zemja“ abo „rozkwěkana póda“. Tuta nastanje, jeli póda 
sylnje wuschnyje a so přez to puka. Potom jewja so w njej lute škałoby. 

Přikłady z rěčneho korpusa:  
W škałobje nad nimi bě dźěd kluč chował, kluč tež nětkole tam chowachu. (Jurij Brězan, Habakuk. 
Budyšin 2004)
Ja nygach a tasach w so rozdajacej škałobje kófra za pjenjezami. (Křesćan Krawc, Wočakńmy nalěćo. 
Roman. Budyšin 1989)
Potom doběhnje wona k škałobje w žiwym płoće. Hdyž wona takle k žiwemu płotej dźe a přelěze, so 
sama sebi prěni raz wólborna a hłupa zdawa. (Angela Stachowa, Vineta. Budyšin 1983)


